
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 19 DE XUÑO DE 2025 

 
COMISIÓN INFORMATIVA DE PRESIDENCIA, SEGURIDADE, URBANISMO, OBRAS, SERVIZOS E 
MEDIO AMBIENTE 
 

 
 

 

ROGOS E PREGUNTAS 

 
Rogos de UniónXCambre presentados por escrito 

 

 

“1º.- Vista a recente modificación do sentido de circulación na rúa Rocón.  

Rogan que se faga chegar a todos os grupos municipais e a concelleira non adscrita unha copia do 
informe policial sobre a citada modificación do sentido da circulación na rúa Rocón e na súa contorna 
para comprobar como se trata a problemática cos autobuses, camións e vehículos TIR. Entendendo que 
xa estará redactado, rogan que se lles entregue antes do pleno ordinario do mes de xuño”. 

A sra. presidenta intervén e manifesta que acepta o rogo; que fará chegar a documentación 
correspondente. 

 

 
Rogos do Bloque Nacionalista Galego presentados por escrito 

 
 

“1º.- A praza de Fernando Buesa, que leva anos á espera de remodelación, quedou deserta. Entenden 
que dunha vez se leve a cabo, para o cal se lle debe dar prioridade na nova contratación. 

Solicitan que se abrevie todo o posible nos prazos, dando prioridade a unha zona tan poboada.” 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 

 

“2º.- A instalación de falso céspede, é dicir, de plástico, estáse a facer efectiva de xeito irresponsable, 
polo que significa de contaminación no seu deterioro. Cren preciso que Cambre se destaque en canto a 

protección do medio ambiente, e que se faga unha ordenanza que regule nos espazos públicos, aínda 
que sexa por particulares (por exemplo nas terrazas) impedindo o uso dese tipo de materiais, que xa 
non está posta en cuestión o custo que ten para todos nos.” 

 

 

A Sra. presidenta intervén e manifesta que acepta o rogo, pero cando haxa tempo para estudalo con 
detemento. 

 

 “3º.- Xa en varias ocasións dende o BNG veñen solicitando que en todas as parroquias se conte cun 
paso de peóns pintado, sexan as estradas de calquera titularidade. A día de hoxe, segue en baleiro a 
súa petición, e dado que moitos deles dependen da Xunta de Galicia. 

Solicitan que se reclamen pola vía pertinente o pintado deles e que conten así mesmo con luces que 
permitan a máxima seguridade á veciñanza”. 

A Sra. presidenta intervén e manifesta que acepta o rogo. 
 

 
Rogos de Alternativa dos Veciños presentados por escrito 

 
 
“1º.- Rogan que se adecen na medida do posible o aparcadoiro de terra que hai fronte ao colexio 
Portofaro, sobre todo tapar os buratos que existen na entrada e saída del”. 

 

A Sra. presidenta intervén e manifesta que acepta o rogo. 
 
 

 
“2º.- Rogan que se estude a posibilidade de reservar un espazo para o autobús que deixa os nenos que 
van ao colexio Portofaro na travesía da Coutelana, provocando retencións nunha rúa estreita e que 
soporta moito tráfico sobre todo a primeira hora de mañá”. 
 

A Sra. presidenta intervén e manifesta que acepta o rogo sen dúbida. 

 
 “3º.- Rogan que se retiren os vehículos aparentemente abandoados no aparcadoiro de terra que hai 
detrás do centro de saúde do Temple”. 
 

A Sra. presidenta intervén e manifesta que acepta o rogo. 
 
 “4º.- Na rúa Polígono ardeu un taller de vehículos hai máis dun ano; moitos vehículos del están 
aparcados na contorna do citado taller dende ese mesmo día, polo que, rogan que se lle esixa o titular 
do taller que os retire coa maior brevidade posible”. 
 

A Sra. presidenta intervén e manifesta que acepta o rogo. 

 “5º.- Xa saben que o número de efectivos da policía local é escaso para a cantidade de tarefas que hai 
que desempeñar no concello, pero rogan que cando pasen por diante dun vehículo mal estacionado, o 
sancionen. 
 

A Sra. presidenta intervén e manifesta que non cuestiona o labor da policía; que son poucos e que non 
teñen medios; polo que, non pode aceptar o rogo e manifesta que defende o seu labor. 
 
 
Preguntas de UniónXCambre presentadas por escrito 
 
 

“1ª.- No pleno de maio preguntouse polo pago da débeda derivada do convenio asinado para a 
adquisición da parcela onde se instalaron as bancadas do Brexo Lema. Naquel momento contestaron 
que se tería unha reunión coa propiedade para tratar o asunto, do cal seríamos informados. A día de 
hoxe non teñen noticias sobre a súa evolución. 

Polo que preguntan en que estado de tramitación se atopa este expediente?”. 

A Sra. presidenta intervén e manifesta que se asinou un convenio onde se avaliaron parcelas rústicas 
como urbanas, polo que, hai un problema grave; que dende o concello se está a estudar a legalidade 
dese convenio e a valor real e actual dese terreo; que amosa toda a súa disposición para darllle as 
explicacións ao interesado; que é un tema complicado e, repite, hai que estudar o alcance e legalidade 
dese convenio. 

 

 

“2ª.- Na área de Urbanismo, o impulso do desenvolvemento do planeamento corresponde ao xefe de 
planeamento e xestión, baixo a tutela do xefe da área e por suposto das directrices do responsable 
político. Sobre esta cuestión se emitíu providencia polo anterior concelleiro, o cargo en cuestión para 
que cumprise coa súa encomenda e impulsase estes procedementos. Comprobándose que non se dan 
movementos na tramitación destes asuntos, entre os que se atopan, entre outros, o PED do cemiterio 
de Anceis ou o mesmo plan xeral. 

Preguntan se se producíu contraorde que xustifique a paralización de informes sobre os asuntos que se 
encadran no ámbito do planeamento e a xestión?”. 

A Sra. presidenta intervén e manifesta que o goberno non paralizou nada; que está a reorganizar, tratar 
e priorizar todos os asuntos de urbanismo. 

 

 
Preguntas do Bloque Nacionalista Galego presentadas por escrito 
 
 
“1ª.- En que punto se atopa a contratación das obras de remodelación no Apeadoiro de Cecebre?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que a Xunta de Goberno Local do martes día 10 aprobou o expediente de contratación da obra; que se 
publicou o día 12 na plataforma de contratación e está coa presentación das ofertas. 

“2ª.- De todos os proxectos pendentes de execución, cales son os pasos dados para a súa efectividade, 
posto que foron aprobados, e moitos deles levan unha demora máis que excesiva?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que o persoal, sobre todo no departamento de Obras e Servizos, é moi escaso tendo en conta as baixas 
e un cesamento; que están a intentar conseguir máis persoal. 
 
A Sra. Prieto Miramontes intervén e pregunta se hai risco de que se perda; ao que o Sr. Vázquez Pérez 
manifesta que non. 
 
 
A continuación, a Sra. presidenta intervén e manifesta que a Sra. Prieto Miramontes anula a pregunta 
número 3. 
 
 
 
“4ª.- Respecto da necesidade de novos depósitos de subministración de auga que atinxe a varios 
concellos, que valoración se fai da proposta de convenio que se propón por parte de Emalcsa?”. 
A Sra. presidenta intervén e manifesta que mantivo unha reunión cos concellos e outra con don Jaime 
Castiñeira; que se están a presentar propostas e atopar solucións; que o seguinte paso é a reunión dos 
técnicos de cada concello. 
 
 
 
“5ª.- A nova dunha instalación de gas comprimido no polígono do Espírito Santo que nos poden 
avanzar?, pois se está creando certo medo por ser un tipo de industria potencialmente perigosa”. 
 
A Sra. presidenta intervén e manifesta que, segundo lle comunican os técnicos, esta empresa está 
pendente de presentar a documentación requirida; que é unha empresa suxeita á normativa estrita de 
seguridade, cuxa finalidade é puramente medicinal e industrial, que non hai gases de combustión 
directa; que son gases inertes empregados con fines medicinais, que non supoñen un perigo, nin para 
crear unha alarma social. 
 
 
 
“6ª.- Chéganlles queixas do exceso de tempo en tramitar en urbanismo licenzas. Como teñen previsto 
solucionar a situación?”. 
 
A Sra. presidenta intervén e manifesta que en canto ás licenzas, soamente hai unha persoa encargada 
de tramitalas; que cando se incorporou levaban máis dun ano de retraso, polo que, tivo que asumir unha 
carga máis que considerable; que, aínda así, conseguíu rebaixar os tempos dun ano a seis meses. 
 
A Sra. Prieto Miramontes intervén e pregunta se soamente o realiza o aparellador; ao que contesta a 
Sra. presidenta que neste momento, si. 
 
 
“7ª.- Cales son as medidas para corrixir a situación de indefensión respecto da tardanza en contestar as 
queixas veciñais e que motivou unha comunicación da valedora do pobo?”. 

A Sra. presidenta intervén e manifesta que ten toda a razón; que están a estudar a forma de axilizar 
isto. 
 
 
Pregunta de Alternativa dos Veciños presentada por escrito 
 
 “1ª.- Cando se prevé acometer as obras de reparación do campo de fútbol dos Once Caballeros?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non pode dar datas; que están estudando como se vai tratar este proxecto. 
 
 
A Sra. presidenta intervén e manifesta que a pregunta número 2 presentada para esta comisión 
corresponde á Comisión Informativa de Servizos Sociais, Educación, Cultura, Movemento Asociativo, 
Turismo, Patrimonio, Sanidade, Deportes e Xuventude.  
 
 
 

 
COMISIÓN INFORMATIVA DE ECONOMÍA, FACENDA, CONTRATACIÓN, RÉXIME INTERIOR E 
DESENVOLVEMENTO ECONÓMICO 
 

 

 

ROGOS E PREGUNTAS 
 
Preguntas de UniónXCambre presentadas por escrito 
 
 “1ª.- Está lista a liquidación do orzamento de 2024?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que están niso. 
 
 
 “2ª.- Instouse xa algunha revisión de oficio nova?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que si, que están con varias revisións de oficio. 
 
 
“3ª.- Cando se van a cubrir as novas prazas de Protección Civil e condutores da brigada?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que cando remate o procedemento que actualmente está en trámite. 
 
 
Preguntas do Bloque Nacionalista Galego presentadas por escrito 

“1ª.- Respecto das baixas laborais de traballadores municipais, como está neste momento a situación 
de cobertura de prazas?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que actualmente hai dous novos auxiliares administrativos en Rexistro; un auxiliar administrativo e un 
enxeñeiro industrial para incorporar a Obras e Servizos; que incorporarán un traballador social e un 
administrativo para Servizos Sociais; que agarda que para o mes de xullo se incorpore un técnico para 
Contratación. 
 
 
 
“2ª.- Debido ás novas que indican que os empadroamentos en Cambre tardan uns dous meses, 
preguntan cales son os motivos?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que, unha vez consultado a Secretaría, isto non se axusta á realidade que lle consta a el; que se coñece 
algún caso en concreto que llo faga saber. 
 
 

 
COMISIÓN INFORMATIVA DE SERVIZOS SOCIAIS, EDUCACIÓN, CULTURA, MOVEMENTO 
ASOCIATIVO, TURISMO, PATRIMONIO, SANIDADE, DEPORTES E XUVENTUDE  
 
 
 

 
ROGOS E PREGUNTAS 

 
Rogo de UniónXCambre presentado por escrito 

 
 
“1º.- Rogan que se acheguen a todos os membros da corporación a axenda dos eventos municipais”. 
 
 
A Sra. presidenta intervén e manifesta que acepta o rogo. 
 
 
Rogos do Bloque Nacionalista Galego presentados por escrito 
 
 
 
“1º.- Os roteiros de Cambre están sen unha revisión e adecentamento que permita o seu uso, pois en 
moitos lugares están fechados. 
 
Solicitan que se revisen e rocen para permitir o seu percorrido sen riscos”. 

A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que acepta o rogo. 
 
 
 
 
“2º.- No rueiro de Sobreguexe foi eliminado da rede viaria municipal un camiño que vai dende máis ou 
menos o Cruceiro ata o Pazo, que limita coa finca de titularidade municipal. 
 
Solicitan que se dean os pasos requiridos para que se repoña un camiño histórico”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que acepta o rogo. 
 
 
Preguntas de UniónXCambre presentadas por escrito 
 
 
“1ª.- En que punto se atopa a licitación do Cromático Mural Fest?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que no mesmo estado no que o encontraron cando chegaron ao goberno hai un mes e medio. 
 
 
“2ª.- Como está funcionando o servizo de axuda no fogar?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que seguen coa prestación do servizo o mellor posible por parte da empresa e espera adxudicar o máis 
axiña posible o servizo coa nova empresa. 
 
 
Preguntas do Bloque Nacionalista Galego presentadas por escrito 
 
 
 
“1ª.- Que lles poden dicir do Rock in Cambre?”. 
 
A Sra. presidenta intervén e manifesta que o están a preparar e terá lugar a finais do verán, no mes de 
setembro. 
 
 
 
“2ª.- Xa fixeron unha valoración sobre as prazas de educación infantil pública, cara á creación de novos 
espazos que acollan a todas as crianzas?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que segundo datos facilitados polo departamento de Educación, na gardería da Barcala non quedou 
ninguén en lista de agarda; que no Temple quedou fóra un/unha neno/a na aula dun a dous anos, pero 
que a directora manifestou que probablemente entrará debido a unha renuncia; polo que, cre, que 
debido á demanda, non é necesario agora mesmo solicitar un novo centro. 

“3ª.- Como se están levando a cabo a sinatura dos convenios con asociacións e ANPAS?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que unha vez aprobadas as subvencións nominativas no pleno ordinario de maio deste ano, están 
levando a cabo o procedemento administrativo. 
 
 
Preguntas de Alternativa dos Veciños presentadas por escrito 
 
 
“1ª.- Que programas e/ou actividades deportivas terán lugar este verán?”. 
 
“2ª.- Que programas e/ou actividades culturais terán lugar este verán?”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que ningunha para este verán respecto das deportivas. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non hai respecto das actividades deportivas, pero si respecto das culturais e relaciona cales terán 
lugar, como son no mes de xullo, a homenaxe a Silvio Rodríguez por parte de Raquel Capote, concerto 
Mama Cabra, entre outras. 
 
 
“3ª.- Saben que existe un proxecto para renovar a pista deportiva na ría no Temple, pero mentres non 
se poida realizar, por que non se repoñen os valos para que poida ser utilizada canto antes e que os 
balóns non acaben na ría do Burgo?”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que está con este tema xunto coa brigada de obras; que xa repararon os valos no pavillón 
dos Campóns e agora comezarán no Temple. 
 
 


